
Annotatsiya: Mazkur maqola hozirgi kunda dolzarb bo’lgan 

polimer sanoati ushun kerakli xom-ashyo bo’lgan alyuminiy va polimer 

xom-ashyosini olish qurilmalarida energosistemalar o’rnatish orqali 

qurilmaning ishlash samaradorligini oshirishga erishish yo’llari 

ko’rsatilgan. 

Kalit so‘zlar: Kompozitsion materiallar, dispers zarralar, 

anorganik, ipsimon kristallar, diffuziya usuli.  

 

Qadim zamonlardan odamlar turli moddalarning plastik xususiyatlaridan 

foydalanib kelganlar. Sopol va chinni olish, loyning plastik xususiyatiga 

asoslangan. Tabiiy asfalt, tropik smolalar va to‗ldirgichlardan olinadigan 

presslanuvchi materiallar, bitumning toshlarni bir-biriga biriktiruvchi sifatida 

ishlatilishi bizning eramizdan 3000-2500 yil avval ma‘lum bo‗lgan. 

Plastmassalarning plastmassa ko‗rinishida ishlatilishi 1820 yildan boshlangan. 

Masalan: 1827 yilda dunyo bo‗yicha 3 t tabiiy kauchuk ishlab chiqarilgan bo‗lsa, 

1929 yilda tabiiy kauchuk olish 890 ming t ga yetdi. 1830 yilda Angliyada 

kauchuk, probka kukuni va mineral kraska asosida kamptulikon nomi bilan hozirgi 

linoleumga o‗xshash material ishlab chiqarila boshlangan. 1839 yilda kauchukning 

oltingugurt yordamida vulkanlanishi (qotishi) aniqlanganidan so‗ng ebonit nomi 

bilan yangi tur plastmassa ishlab chiqarila boshlangan.1865 yili Parker tomonidan 

nitrotsellyuloza (100 og'.q.), kamfora (40 og'.q.) va etil spirti asosida selluloid 

nomli plastmassa kashf etildi. Selluloidning sanoatda ishlab chiqarilishi 1877-1878 

yillari Angliyada, keyinchalik esa Fransiya, Olmoniya mamlakatlarida yo‗lga 

qo‗yildi.1877 yilda Edison tomonidan fonografning kashf etilishi ovozni yozib 

oluvchi plastmassa grammplastinkalarga ehtiyoj tug'dirdi va 1897 yilda 

grammofonlar uchun plastinkalar ebonitdan, keyinchalik esa shellak va mineral 

to‗ldirgichlar - og'ir shpat, kaolin asosida ozgina maydalangan sellyuloza qo‗shib 

valslash usulida olinadigan plastmassa asosida ishlab chiqarila boshlandi. 

Plastmassalarni zamonaviy turlarini ishlab chiqarish fenolni aldegidlar bilan 

kondensatlanishi natijasida hosil bo‗ladigan smolalardan quyma va presslangan 

fenoplastlar olishdan boshlangan. Bunday plastmassalar 1900 yillarda Angliyada 

ishlab chiqarila boshlandi. Elektrotexnika, galantereya va kimyo sanoati uchun 

fenoplastlarni ko‗plab ishlab chiqarish 1909 yildan boshlab Bakeoland va Lebaxlar 

tomonidan ko‗plab o‗tkazilgan ilmiy ishlar asosida amalga oshirila boshlandi. 

Polimerlar molekulalari polimerlanish va polikondensatlanish usullari bilan 

hosil qilinadi. 20-asrning 2yarmidan boshlab polimer sintezining yangi usullarini 

ishlab chiqildi, chunonchi: a) tayyor polimerga biror yangi, qoʻshimcha 

monomerni kimyoviy "payvandlash". Bu tayyor polimer molekulasining 

faollashishiga va erkin radikallar hosil boʻlishiga yordam beradi. Bunda 

polimerning chiziqsimon molekulasiga polimerlanuvchi qoʻshimcha monomer yon 

tarmoqchasi "payvandlanadi"; b) ikki tayyor polimer zanjirini kuchli mexanik 

taʼsir ostida uzib, makromolekula boʻlaklarini biriktirib, yangi makromolekulalar, 

yaʼni "blok polimerlar" xreil qilishi. Bu usullar polimer mahsulotlarining 

xossalarini (puxtaligi, kimyoviy bardoshliligi, elektr oʻtkazmaslik va h.k.) 

oʻzgartirishga imkon beradi. Polimerning tarkibi va sintez usullariga koʻra, ulardan 

qattiq va elastik, puxta va moʻrt, issiq va sovuqqa chidamli, kimyoviy taʼsirlarga 

bardoshli va h.k. xossaga ega boʻlgan mahsulotlar olish mumkin. Mahsulot hosil 

qilish uchun polimerga toʻldirgichlar va boshqa moddalar qoʻshiladi. Polimer ning 

muhim xususiyati shuki, ulardan shtampovkalash, presslash kabi oddiy usullarda 

buyumlar tayyorlash mumkin. Polimerlarch. dastlab murakkab boʻlmagan 

moddalar, ko‘mir va yogʻochni qayta ishlash mahsulotlari (mas, fenol, formalin va 

boshqalar)ga asoslangan edi. Keyinchalik polimer olish uchun neftni qayta ishlash 

mahsulotlari, tabiiy gaz, qattiq yoqilgʻilarni qayta ishlash mahsulotlari, yogoch va 

turli oʻsimlik xom-ashyolari chiqindilari ishlatiladigan boʻldi. Xossasining 

yaxshiligi va xalq xoʻjaligiga keltiradigan foydasining kattaligi hamda xom ashyo 

zaxiralarining koʻpligi polimerni keng koʻlamda ishlab chiqarishga imkon berdi. 

Polimer xossasiga koʻra, quyidagilarga boʻlinadi: kauchuklar — keng temperatura 

oraligʻida qayishqoklik xossasini yoʻqotmaydigan Polimer plastmassalar — yuqori 

temperaturada yumshaydigan va keng temperatura oraligʻida juda puxta, qattiq, 

nisbatan qayishqoq Polimer sintetik tolalar — yuqori temperaturada (180—200°) 

yumshaydigan va shu temperaturada puxta ip boʻlib choʻziladigan Polimer lok va 

boʻyoqlar — yeyilishga chidamli, metall, yogʻoch va shishaga yopishadigan, 

atmosfera va mexanik taʼsirlarga chidamli polimerlardir. Polimerlarning xossasi 

turlicha bulganligidan ular kora va rangli metallar, yogʻoch, tosh, suyak, shisha va 

boshqa urnida ishlatiladi. Baʼzi bir sintetik polimer ion almashuvchi smolalar va 

boshqalarda qoʻllanadi. 

Tabiiy polimerlarga misol qilib turli xil sellyulozalar, kraxmallar, lignin, 

pektin, turli xil oqsillar, garmonlar, fermentlarni keltirish mumkin. Sun‘iy 

polimerlarga tabiatda uchraydigan tabiiy polimerlarni qayta ishlash orqali 

olinadigan polimer materiallar-sellyulozaning turli xil efirlari, charim va mo‘yna 

sanoatining ko‘pgina xom-ashyolarini qayta ishlash orqali olinadigan maxsulotlar 

(kollagen, jelatin) hosil qilinadigan polimerlarga aytiladi. Hozirgi kunda hayotni 

sintetik polimerlarsiz tasavvur etish ancha mushkul. Shu sababli ham O‘zbekiston 

Respublikasida sintetik polimerlarni ishlab chiqarish sanoat darajasida katta 

ahamiyat kasb etmoqda. 

Kompozitsion materiallarning baʼzi turlari, masalan: uglerod bogʻlovchisi, 

uglerod tolali kompozitlar 2500
0
 С gacha temperaturaga bardosh beradi. 

Bogʻlovchi turiga qarab kompozitlar uch xil boʻladi: polimerli, metall va 

keramikali. Polimerlar haqida yuqorida aytib oʻtildi. Metallkompozitlar turiga 

asosan alyuminiy yoki magniy boʻlgan materiallar kirib, mustahkamlovchi sifatida 

uglerodli, borli va boshqa tolalar qoʻllaniladi. Ularni ishchi temperaturasi 400-

500
0
С. Ulardan soʻng asosan titan yoki nikel qotishmali kompozitlar turadi. 

Keramika turidagi karbid yoki nitrid kremniyli kompozitlarni 1700-2000
0
С gacha 

qoʻllash mumkin.Hamma kompozitlarning farqlanuvchi tomoni shundan iboratki, 

ular oʻta mustahkam, yengil va kimyoviy chidamlidir. Alyuminiy qotishmasi bilan 

organik plastika bazasida qatlamli materiallar ishlab chiqildi. Uni mavjud boʻlgan 

alyuminiy qotishmalari bilan solishtirilganda, uni qoʻyidagi afzalliklari bor: 10-

20% zichligi kam, 15-20% solishtirma mustahkamlik yuqori, charchashdan paydo 

boʻladigan yoriqlarni oʻsish tezligi 10 barobar kamdir. Material qancha yengil 

boʻlsa, uning zichligi kam boʻlishi maʼlumdir (bir xil mustahkamlikda). Hisob-

kitob ishlarida asosan solishtirma mustahkamlik va bikrlik modulidan 

foydalaniladi, yaʼni materialning bu koʻrsatkichlari solishtirma ogʻirligiga nisbati 

olindi. Shuning uchun solishtirma mustahkamlik va solishtirma bikrligi kilometrda 

oʻlchanadi, boshqacha qilib aytganda uzunlik oʻlchamiga egadir. Kompozitsion 

materialarning zichligi 1,35 - 4,8 g/sm
3
 tashkil etadi. Kompozitsion materiallar 

mashinasozlikning ko‘pgina sohalari uchun juda istiqbolli materiallar 

hisoblanadi.Kompozitsion materiallardan foydalanish qator hollarda detallar 

tayyorlashning yangi usullarini yaratish hamda mashina detal va uzellarini 

konstruktsiyalash printsipini o‘zgartirishni talab qiladi. Hozirgi vaqtda armirlovchi 

materiallarni olish uchun asosan uzluksiz shishali, uglerodli, borli, kimyoviy 

tolalar va simlar qoʻllanmoqda. Shisha va organik tolalar uchun uzulguncha 

uzunligini ortishi (2,5-5%), uglerodli va borli tolalar uzunligini ortirishga (0,4-

1,5%) nisbatan xarakterlidir. Koʻrinib turibdiki mustahkamlik ortishiga qarab bu 

koʻrsatkich ortib bormoqda. Borli va keramik tolalar oʻta qattiq va temperaturani 

ortishi bilan mustaxkamligini kamayishiga moyil emas. Organik tolalar uchun 

maksimal temperatura 300 
0
С, uglerodli tolalar neytral va tiklovchi muhitda 2200

0
 

С gacha qizdirishgacha chidamlidir, u bunda oʻz mustahkamligini saqlaydi. 

Havoda esa, 450 
0 

С dan oksidlanishni boshlaydi. O‗zbekistonning ko‗p 

korxonalari asosan polimerlarni qayta ishlash bilan shug'ullanadilar. Bunday 

korxonalarning eng kattalari "Sovplastital", Angrendagi "O‗zbekrezinotexnika", 

Jizzax plastmassani qayta ishlash, Qarshi plastmassalarni qayta ishlash, Samarqand 

polimer trubalari va plastmassalardan eshik-rom ishlab chiqarish zavodi, 

Andijondagi plastmassalardan avtomobil detallari ishlab chiqarish va lok-bo‗yoq 

korxonlari, Toshkent va Farg'onadagi sintetik teri ishlab chiqarish korxonalari, 

Ohangaron va Sergelidagi plastmassalardan qurilish materiallari ishlab chiqarish 

korxonalari, Toshkent lok-bo‗yoq ishlab chiqarish korxonasi kabilar hisoblanadi. 

Undan tashqari O‗zbekistonda biron-bir katta korxona yo‗qki unda plastmassalarni 

olish yoki qayta ishlash sexi bo‗lmasa. Bu sexlarda shu korxonalarni o‗ziga kerakli 

plastmassa mahsulotlari ishlab chiqariladi. 

Yuqoridagilardan shu narsa ayon bo‗lib turibdiki, o‗zida polimer saqlovchi 

moddalar va polimerlarni ishlab chiqarish ularni tayyor mahsulotlarga aylantirish 

O‗zbekistonda kundan-kunga rivojlanayapti va bundan keyin shu rivojlanish 

davom etadi. 

